
)پەشیمانیم لەو تیپەی كە داممەزراند(
ئەو ساتانەی ناسڕێنەوە

لەســەر پەشــیمانی یــان پاشــگەزبوونەوە، گەلێــك گوتــراوە. ژیــان 
ئەزموونەو، هەر عەقڵەش لە خەسارێ، واتا راستكردنەوەی هەڵەكان، 

گوڕدانە بەبەردەوامی رەوتی تەمەن. 
بەش بەحاڵی خۆم سەیرە لەلام كەسانێك كە بڵێن: بەدرێژایی تەمەنم 
لەهیچ شتێكم یا كارێكم پەشیمان و باشگەزنیم، دیارە من لە خۆمەوە 
لەوانــەش دەڕوانــم، ســەراپای تەمەنم، تەنها منداڵــی و مێردمنداڵی 
لێدەركــەی، لەبوارەكانــی ئەدەب و هونەر كارم كردووە، جگە لەوە هەر 
لە ژیانی رۆژانەشــمدا، بەتایبەتی رۆژانێك لەرێڕەوی ژیانی گشــت 
كەســێكدا، رۆژانی هەرزەیی هەیە، كە بە وردی حســاب بۆ گشــت 
وردو درشــتی ناكەی، ئەوە بەدڵنیاییەوە دەكەوێتە هەڵپەو پەلەكردنێ 
كــە كاری ناتــەواو دەكەیــت و كاڵ و كرچــی و ناتەواویی پێوە دیارەو 
دەنوێنــێ. پاشــان رۆژانــێ دادێ بــەدڵ دەڵێت: بریا ئــەوەم نەكردایە، 
ئەگــەر هەنووكــە دەبوو باشــترم دەكرد، نەدەبوو ئەو هەڵەیەم لەدەســت 
دەرچوویایــە. جــاران دەیانگوت:پەشــیمانی دادت نــادات، پاشــان 
گەندۆران بەئەژنۆی پەشــیمانی دەشــكێنێ، یان، پاشــان پەنجەی 
پەشــیمانی دەگــەزی.. لەگەڵ ئەوانەشــدا دەگوتــرێ، گەڕانەوە 
لــە هەڵــە چاكەكارییــە. بێگومان لەدوتــۆی ئەدەبیاتــی كوردیدا 
خەرمانەهایــە نموونە هەیە، ئەوە)ســالم( لەئاكامی نەهامەتی و 
ناكامییەكانی گەلی كوردەوە، بەتایبەتی، پاش جەنگی ناســراو 
بەجەنگــی )عەزیــز بــەگ(، فەرموویەتی))گێژەڵوكــەی بای 

نەدامەت تاریكی كرد سەفحەی جیهان....((. 
كەواتە زۆرجار پەشــیمانی یان داننانی پیادا، دادی مرۆڤ 
دەدات. لەئاینیشدا فەرموویان، گەر لەدوا ساتەكانی ژیانیشدا 
بــێ پەشــیمانی لــە رەفتــارو كرداری خراپەو چوونە ســەر رێی 
راست درووستە، بەڵام هەتا زووتر بێ چاكەی زیاترەو هەمیشە 
خوداوەنــد ســینە فراوانــی بەخشــندەیی و لێبووردنــە، چونكــە 

خاوەنی میهر و نەوایە.. 
بەكورتییەكەی و بەكوردییەكەی، ئەم هەموو بەسەركردنەوەیەو 
شێرەو بێرەیە بەم و شیردا بۆ داپیردایەم، لەپای ئەو پەشیمانییەوەیە، 
كە پتر لە چل ساڵی ڕەبەقی بەسەردا رابووردووە، هەرچەندە من 
لەو مرۆڤانەم، هەمیشە خۆم رەنجدانوەو كەسم نەڕەنجاندووە، ئەگەر 
تەوریشیان لەكەللەم دابێ گوڵم لەسەریان داوە، من خۆم كوردو كورد 
واتەنی هەر كانییەك قومێ ئاوم لێخواردبێتەوە مرواری زێڕی رێزو 
خۆشەویستیم بە ملدا كردووە، نەك خوانەخواستە بەردی لێخنكەرەم 

تێهاویشتبێ.
وێــژەی كــوردی، كــە ماڵــە  ئەوەبــوو لەكۆمەڵــی هونــەرو 
باوكــی هونەرمەندانــە كارم دەكــرد، هەموان رێزیــان لێدەگرتم 
و پشــتیوانییان لێدەكــردم و هانــدەرم بــوون. ئــەو دەمــە وای 
بــۆ چــووم، كــە دەبێــت لــەو هــەواری هونــەرەدا، منیــش 

ماڵۆچكەیەكم هەبێ، یان دەوارو رەشماڵێكی خۆم هەبێ، چونكە لە 
روانگەیەكی دیكەوە لەهونەرم دەڕوانی. بۆیە لەتەك یارانێكدا لەسەر 
دامەزراندنی تیپێكی شانۆیی نوێ رێككەوتین و كارم بۆ كرد. تیپی 
پێشڕەوم دامەزراندن و زاڵبووم بەسەر دەیان كۆسپ و تەگەرەو رێگردا، 
جگــە لــەوەی دەبوو لەگەڵ خۆمدا چەنــد هونەرمەندێكی دەرچووی 
پەیمانگەی هونەرەجوانەكان یان ئاكادیمیی هونەرەجوانەكان بەشداری 
ئــەو داواكاریــی دامەزراندنە بــن، ئەوەبوو ئەوانەی رووی داوام لێنان، 
كەسییان دەستیان بە روومەوە نەنا وەكو بەڕێزان)حەسەن تەنیا، سەلمان 
فایــەق، نــەوزاد مەجیــد، بەدیعە دارتاش .....( دەســتمان بەكاركرد، 
ژمارەیــەك بەرهەمــی هەرە دیاری بزاڤی شــانۆی كوردیم پێشــكەش 
كــرد، وەك)گۆرانــی چایــكا، پــردی وڵات، چەخماخــە، لانــەوازان و 
لالۆ ڤانیا،خەج و ســیامەند .....( لەسەروو ئەوەوە دەرهێنەروئەكتەرو 
مامۆســتایان بووم، زۆر ناڕەحەتیشــم لەئەستۆ نابوو، بەرەبەرە هەستم 
بــە ركەبەرایەتــی و ململانێیەكــی قیــن لەدڵانەی تەواو نــاڕەوا كرد، 
ناچــار تیپەكەم بۆ بەجێهێشــتن و گوتم دەســا با بــە ئارەزووی خۆیان 

تەراتین بكەن و بۆیان تەخت بێ. 
بــەڵام ئــەوەی ســەیر هەنــدێ لەوانــەی كــە هــەر لەسەرەتاشــەوە 
بەئەنــدام بوونیــان رازی نەبــووم، چونكــە لەئاســتی رۆشــنبیری و 
هونەری و رەوەشــتی ئەوتۆدا نەبوون كە هاوشــانم بن. گەلێك چاكەم 
دەرهەقــی هەریەكێكیــان كــردووە، چاكــەش، كــورد واتەنی:))چاكــە 
بكــەو بیدەبــەدەم ئــاوەوە((، هەرچەندە كەســانێك لەو تیپــەدا بوون لەو 
دنیاش هەر خۆشــم دەوێن و خۆشــیان دەزانن مەبەســتم كێیە، ئەوانی 
دیكەش))لەخۆیان عەیانن((. بەداخەوە هەندێ لەو كۆلكە مرۆڤانە، 
بەهەڵــە لەماركســیزمی لینینیزم گەیبوون، كە بــۆ ئەوان حاڵی بوون 
مەحــاڵ بوو،))حوشــترو حەمام كوجــا مەرحەبا((، دەنا ماركســیەت 
هەمیشــە زانســتێكی بــاڵاو بە نرخــە، نازانــم لەو كتێبی)ســەرمایە(
یەی)ماركس(كە بە چل ســاڵێ ماندووبوون و كۆشــش نووســیبووی، 
كە بەردی بناغەی ئەو ڕێبازەیە،چۆنی لێی تێدەگەن، چونكە بۆیان 
نەرمەقــووت نییــە، دیــارە منیان بــە بیری كوردایەتی یــان ئەوپەڕی 
نەتەوایەتــی تۆمەتبــار دەكرد كە تاوان نییــە، بەهەرحاڵ ئەم قینەیان 

هەر لە كن بوو.
ئەوەبوو لەو ماوەیەدا، كاكی ئازیزم مامۆســتا)ڕەئووف بێگەرد(كە 
هەمیشــە نووســەرێكی كوردپەروەرو بە هەڵوێســت بووەو ئەدەبەكەی، 
بەر لە من گەواهی ئەو ڕاستیەی بۆ دەدەن، بەڕێزیان داوای لێكردم 
بــۆ ژمارەی تایبەتی گۆڤاری ڕۆڤاربە هونەرمەندی خوالێخۆشــبوو 
عوسمان چێوار كە ئەندامی تیپەكەم بووەو جگە لەوەی لە ژمارەیەك 
لــە كارەكانــی منــدا ئەكتــەر بــووە، هەروەهــا بەڕێــز مامۆســتا)ئازاد 
بەرزنجــی( كــە هەمیشــە مایەی شــانازییەو بــە نموونەیەكی باڵای 
زرنگی دادەنێم، ئەویش لەسەر هەمان بابەت و داوا جەختی فەرموو، 

منیش چ لەبەر گیانی كاكە عوسمان و هەروەها قەدرگرانی ئەو دوو 
مامۆستایەو ڕێزو خۆشەویستیم بۆ خێزان و بنەماڵەی خوالێخۆشبوو 

بە خامەی دڵ و ئەڤین و هونەرمەندانە هاتمە حزووڕ..
بەڵام ئەوەی لام سەیر بوو، چەند ئازیزێكم بینی نیگەران و لالووت 
بوون لەو گۆڤارو دەزگایە، بە ڕاستی منیش لەبەر دەردەداری بیناییم، 
كــە دكتۆرەكانم خوێندنەوەیان لێ قەدەغە كردبووم، نەمخوێندبوویەوە، 
پــاش زۆركردنــم لــەو دۆســتانەم حــاڵ و حســابەكەیان بــۆ گێڕامەوە، 
منیــش هەرچۆنــێ بێ بــەو زەڕەبینە لارجەرەوە كە بۆم تەرخان كراوە، 
نووسینی یەكێك لەو نابووتانەم خوێندەوە، كە جگە لە هێڕشی ناڕەواو 
قســەی هەلەق و مەلەق كە نیشــانەی بێ ئەمەكی و بێ بەختیەتی 
كــە بــواری پەروەردەكردنی بۆ نەڕەخســاوە، ئەمــە هەرچۆن گۆرگی 
مــەزن واتەنــی)) بەلایــەوە گرنگ نییە لە پــای خۆگەرمكردنەوەی 

خۆیدا دارستانێك بسووتێنێ((.
جگە لەوە سوكایەتی بە هونەرو هونەرمەندانی شۆڕشی ئەیلوولی 
مەزن كردووە، كە مایەی شــانازی ئەو ڕۆشــنبیرانەیە كە شــەرەفی 

بەشداریی ئەو شۆڕشەیان بەركەوتووە.
چونكە خۆی و كەسانێك بە ڕەوا دەبینێ كە بەشدارییان نەكردووەو 
مشەخۆرییان پێ ڕەواتر بووە، باشە بۆ ئەو مشەخۆرییەیان لە باوەش 

ڕژێمی بەغدادا نەدەكرد.
لــە  كــە  داوە  پیرێــژن(م  جەرگــی  شــانۆیی)چاڵی  لــە  تانووتــی 
چیرۆكی)حســێن عــارف(ی گــەورە نووســەرەو ئامــادەم كردبــوو و 
دەرهێنەریشــی بووم، كە جاری یەكەم لە یۆبیڵی )پارتی دیموكراتی 
كوردســتان( لــە هۆڵــی كــراوەی) خلد( لە بەغدا پێشكەشــم كردو بۆ 
جــاری دووەم لە ســلێمانی و پاشــان لە كۆنگــرەی ئەدیبانی كورد لە 
شــاری هەولێــر، لــە ڕۆژانی شۆڕشیشــدا لە ســەر شــانۆی گەڕۆك 
لــە )حاجــی هۆمــەران( گوایــە مامۆســتام )حوســێن عارف(پێــی 
بــاش نەبــووە، حــەز دەكــەم لە مامۆســتا بپرســن، من بــەش بە حاڵی 
خــۆم هیــچ بەرهەمێكــم نەكــردووە كــە بایەخ و بەهــای جوانتری پێ 
نەبەخشم، بەڵام)پیرەمێرد( هەر زوو وەرامی ئەو نیمچە جانەوەرانەی 

داوەتەوە))پەڵی بەرد بۆ پەلی بەرزەو
 لەقەش بۆ داری بەردارە((

جگە لەم پەرپووتە یەكێكی دیكەش لە ســلێمانی لەســەر قســەكانم 
ناماقووڵی كردووە.

بەهەرحــاڵ ئەوانــە هەر خۆیان بە خۆیان بن و ناچار مام ئەوپەڕی 
پەشــیمانی حاســڵ بكەم سەبارەت بە دامەزراندنی تیپی پێشڕەو هەر 
لەبەر دڵی ئەوان ئەو تیپەم لە خۆم بێبەری كرد، هەرگیز كارم تیادا 
نەكــردەوە، تكایــە یارانم لێم زویر نەبێ، حەپان بۆ مانگەشــەو بێزاری 
كردووم، چغەشــی دادیان نادات، مادامەكی ئەوانە لەو تیپەدا بوون، 

حاشا منی تیادا نەبووم..

بەداخەوە هەندێ لەو كۆلكە 
مرۆڤانە، بەهەڵە لەماركسیزمی 

لینینیزم گەیبوون، كە بۆ 
ئەوان حاڵی بوون مەحاڵ 

بوو،))حوشترو حەمام كوجا 
مەرحەبا((، دەنا ماركسیەت 
هەمیشە زانستێكی باڵاو بە 

نرخە

ئەوە)سالم( لەئاكامی نەهامەتی 
و ناكامییەكانی گەلی كوردەوە، 

بەتایبەتی، پاش جەنگی 
ناسراو بەجەنگی )عەزیز 

بەگ(، فەرموویەتی))گێژەڵوكەی 
بای نەدامەت تاریكی كرد 

سەفحەی جیهان....((

هەرچەندە پامیلا ئەندرسۆنی بە رەچەڵەك كەنەدی ناوبانگی بە فیلمی رووت و ورووژێنەر دەركردووە بە جۆرێك كە 
لە هەندێك وڵاتدا رێیان بە نمایشكردنی نەدەدا بەهۆی ئەوەی هەموو سنوورەكانی بەزاندووە، بەڵام ئەمە نەبووەتە 

گرفت بۆ خێزانەكەی و ئێستاش كۆنە هاوسەرەكەی و كوڕەكانی شانازیی بە دایكیانەوە دەكەن.
بــە بۆنــەی هاتنــی ســاڵی نوێــوە پامیــا ئاهەنگێكــی تایبەت و جیاوازی ســاز كــرد كاتێك بە یــاوەری هاوڕێیەكی 
سەردانی )مەیامی(یان كرد بۆ گێڕانی ئەم ئاهەنگە لەگەڵ دایلان و براندۆنی كوڕی و باوكیان و بەم بۆنەوەیە 
ئاهەنگێكی گەورەیان سازكرد و چەند هاوڕێیەكی تایبەتی خۆی و كوڕەكانی بۆ ئاهەنگەكە بانگهێشت 
كرد و لە رۆژی یەكەمی ئەم ساڵدا وێنەیەكی ئاهەنگەكەی لەسەر تۆڕە كۆمەڵایەتییەكان بڵاوكردەوە 
و لە ژێری نووسیبووی: دایك و باوكێك كە شانازیی بە كوڕەكانیانەوە دەكەن كە ئێستا گەورە.. خێزان، 

دوو كوڕی گوێڕایەڵ و باش . خۆشەویستی.
دەربــارەی كاردانــەوەی كوڕەكانــی لەســەر كاری پێشــووی پامیلا دەڵێ: من وەك پیشــە كاری هونەریم 
ئەنجامــداوە و ئــەو رۆڵانــەی كــە تا ئێســتا بەرجەســتەم كردووە بە ویســتی خۆم بووە و كەســیش زۆری 
لێنەكردووم بۆ ئەنجامدانی، هەر بۆیە هاوســەری پێشــووم و كوڕەكانیشــم هەســت بە شەرمەزاری ناكەن 
كاتێك لە شوێنێك باسی رابردووی منی تێدا كرابێت، بە پێچەوانە وەك چۆن من شانازییان پێوە دەكەم، 

ئەوانیش بەم شێوەیە شانازیم پێوە دەكەن.

پامیلا و كوڕەكانی شانازیی بە یەكترییەوە دەكەن

ئێستا لە سەرتاسەری جیهان فرۆشتنی 
پلیــت لــە هۆڵەكانــی ســینەمای جیهانــی بە گشــتی و 

بۆڵیۆد بەتایبەت بووەتە یەكێك لە گرفتە سەرەكییەكانی بەرهەمهێنەر 
و دەرهێنــەر و تەنانــەت ئەكتــەرە ســینەماییەكانیش، چونــك خەڵك وەك جاران 

روو لــە ســینەما ناكــەن و بــەردەوام ژمــارەی بینەران و فرۆشــتنی پلیتــەكان رووی 
لە كەمییە ئەمەش كاریگەرییەكی ســەرەكی لەســەر پیشەســازی سینەما هەیە، چونكە 
تــا ســەردەمێكی نزیــك بۆڵیــۆد لە دوای هۆڵیــۆدەوە دەهات لە بواری فرۆشــتنی پلیتەكان.

بە پێچەوانەی بەرهەمهێنەرانی بواری سینەما كە ترسێكی زۆریان هەیە لەوەی ئەم پیشەسازییە 
تووشــی قەیرانێكی ئابووری ببێت، بریانكا شــۆبرای ئەســتێرەی ســینەمایی رایگەیاند كە 
ئەو هیچ گرنگییەكی ئەوتۆ بەم مەسەلەیە نادات، بریانكا لەم بوارەوە وتی: بێگومان 
رۆژانە ژمارەكان دەگۆڕێن من ئەكتەرێكی بەهرەمەندم و رێنماییەكانی دەرهێنەر 
جێبەجێ دەكەم بۆیە ســەیری خۆم دەكەم و تەنیا دەمەوێ كاری خۆم كە 

نواندنــە ئەنجــام بــدەم و هیچ كاتێك گرنگیــم بەوە نەداوە كە ژمارەی 
فرۆشــتنی پلیتــی فیلمەكانم چەند بــووە، چونكە ئەمە كاری 

مــن نییــە، ئەمــە كاری دەرهێنــەر و بەرهەمهێنەرانــە 
و ئــەوان دەتوانــن بیــر لــەم مەســەلەیە بكەنەوە 

بــدەن. پــێ  گرنگیــی  و 

شــەڕی نەخوازراوی داعش دژی هەرێمی كوردســتان و قەیرانی ئابووری گشــت جومگەكانی 
ژیانــی سســت كــرد و هەندێكــی لە كار خســت لەوانەش بواری هونــەری گۆرانی و موزیك كە 
زیانێكــی زۆری پێكــەوت و لــەم دوو ســاڵەی رابــردوو جگە لە چەند گۆرانی و ســروودێك بۆ 
پێشــمەرگە بە دەگمەن هونەرمەندان كاریان پێشــكەش كردووە، هەرچەند ژمارەیەكی زۆریان 

بەرهەمیان ئامادەیە بۆ بڵاوكردنەوە.
یەكێــك لــەو هونەرمەندانــە، كچە گۆرانیبێــژی رۆژهەڵاتی كوردســتان دوتمیر بوو كە 
ماوەیەكی زۆری خەریكی بڵاوكردنەوەی بەرهەمێكی نوێی خۆی بوو، بەڵام سەختی 
بارودۆخــە ئابوورییەكــە و نەبوونــی سپۆنســەرێك بــۆ گۆرانییەكــە وایكــرد ماوەیەكی 
زۆر دوابكەوێــت، بــەڵام لــە كۆتاییەكــی ســاڵی رابــردوو بەرهەمەكــەی تــەواو بــوو، 
بڕیاریــش وایــە لە كەناڵە كوردییەكان پێشــكەش بكرێت. لــە بارەی بەرهەمەكەی و 
بڵاوكردنــەوەی لــەم كاتــەدا دوتمیــر لە لێدوانێكی تایبەتدا بــە گوڵان وتی: دوای 
چاوەڕوانی و ماندووبوونێكی زۆر و دواكەوتنی بۆ ماوەیەكی زۆر لە كۆتاییدا 

توانیــم بەرهەمــە نوێیەكــەم تــەواو بكــەم، ئــەم گۆرانییە بە ناوی )ســێڕیانا 
عەشــقێ(یە لــە تێكســتی مامۆســتا ئەدیب چەلكی و ئــاوازی روندك 

بامەڕنییــە، دەنگــی گۆرانییەكــە لــە ســتۆدیۆی دەنــگ و رەنگ 
لــە شــاری دهۆكــی دەلال تۆمــار كراوە و لە وڵاتی ســویدیش 

كلیپەكەی تۆمار كراوە و بەم زووانە وەك دیاری پێشــكەش 
بە جەماوەری دەكەم.

لــە بــارەی بڵاوكردنــەوەی گۆرانییەكــەی لــەو كاتــەدا 
دوتمیر وتی: دیارە شەڕی داعش و قەیرانی ئابووری 
كوردســتان  رۆژئــاوای  و  باكــوور  بارودۆخــی  و 
كاریگەریــی بەســەر هەمــوو كوردێكــەوە هەیــە لە 
هــەر شــوێنێك بێــت، رەنگە هەندێك كــەس پێیان 
گونجــاو نەبێ كــە لەم بارودۆخــەدا، بەڵام من 
دەڵێم میللەتی هەمیشە لە خەبات و شۆڕشدا 
بووە و ئەم جۆرە بارودۆخە بۆ ئێمە نوێ نییە، 
ناكرێ لەكاتی هەبوونی شەڕ ژیان بوەستێنی، 
هەموو كوردێكی بە شــەرەف لە هەر شــوێنێك 
بێــت بــە هەســت و دڵ لەگــەڵ پێشــمەرگە 
قارەمانــەكان كــە بەرگری لــە خاكی پیرۆزی 
كوردســتان دەكــەن و پشــتگیرییان لێــدەكات، 

پێموایە بەردەوام بوون لە ژیان و و درێژەدان 
بــە هونــەر باشــترین وەڵامە بۆ دۆســت و 
دوژمنانمــان و بــۆ ئــەوەی پێیــان بڵێیــن 
ئێمــە میللەتێكــی كۆڵنەدەریــن دوژمنان 
بە هەموو شێوەیەك هەوڵیانداوە لەناومان 
بــەرن و زمــان و كەلتوورمان بســڕنەوە، 
بــەڵام ئێمــە بەردەوام دەبیــن و دوژمنی 
زۆر لــە داعــش بەهێزتــر و دڕندەترمــان 
شكاندووە و دڵنیام داعشیش دەبەزێنین، 
هەر بەم بۆنەوەیەوە رێز و ســاوی خۆم 
قارەمانــەكان  پێشــمەرگە  بــۆ  دەنێــرم 

بــۆ  ســەركەوتنیان  هیــوای  و 
دەخوازم.

دوتمیر )سێڕیانا عەشقێ( پێشكەش دەكات

دیمەنی ماچ و چوونە 
نێو ئاوی سارد بۆ من 
زۆر زەحمەت بوون

نەجلا بەدر بۆ گوڵان:

لە هەنگاوە سەرەتاییەكانی دەركەوت، ئەكتەرێكی خاوەن توانایەكی زۆرە و دەتوانرێ لە داهاتوو پشتی 
پێ ببەســترێ لە كاری گەورەدا، ســەرەتا لە زنجیرەكانی ) الزوجة الثانیة و ریش نعام و بین الســریات 
و الصعلــوك( دا بەشــداری كــرد، دواتــر لــە رێگای فیلمی )قدرات غیر عادیە( كــە لە دەرهێنانی داود 
عەبدولسەیدـە، سەركەوتنێكی بەرچاوی بەدەستهێنا و بووە هۆكارێك بۆ كرانەوەی رێگاكان لە بەردەمی 
و هەنگاونــان بــەرەو پێشــەوە لــە جیهانی ســینەمادا، نەجلا بــەدر لەم دیمانەیەدا بــاس وردەكارییەكان ئەم 

فیلمە و كارەكانی داهاتووی دەكات.

• ســەرەتا حــەز دەكەیــن بزانیــن هەســتت لــە دوای ســەركەوتنی یەكەم 
فیلمت چییە؟

- زۆر خۆشــحاڵم و هەســت بــە دڵخۆشــییەكی زۆر دەكــەم بــۆ ئــەو 
پێشــوازی و كاردانــەوەی جەمــاوەر و ســینەماكاران، چونكــە دەرهێنــەر 
داود عەبدولســەید دووبارە جیهانی رەخنەگران و وشــەی زیندوو كردەوە 
و گەڕاندییــەوە نێــو گۆڕەپانی رەخنەی ســینەمایی دوای داكشــانێكی 
زۆر لــە جیهانی نووســین، ســوپاس بۆ خوا یەكێك لــە ئاواتەكانی ژیانم 
هاتە دی كە كار كردن بوو لەگەڵ فەیلەســووفی ســینەمای میســری 

داود عەبدولسەید.
• زەحمەتترین دیمەنەكانی فیلمی )قدرات غیر عادیە( چی بوو؟

- دیمەنی )ماچ( و )مایۆ( و چوونە نێو دەریا لە زستانێكی ساردی 
ناوچەی )ئەبو قیڕ( لە دیمەنە زۆر زەحمەت و سەختەكان بوون، چونكە 
دەریای ئەو ناوچەیە زۆر خراپە، هەروەكا دیمەنی )ماچەكەش( ناخۆش 
بوو، بەڵام سوپاس بۆ خوا دەرهێنەر تەنیا بە یەكجار دیمەنەكەی تەواو 
كــرد و پێــی دووبــارە نەكردینــەوە، چونكە مــن زۆر دەترســام و دیمەنی 
كۆتاییــش لەگــەڵ نەخــۆش كەوتنی خالد ئەبولنەجــا بوو و ئەمە یەكەم 
دیمەن بوو كە وێنەمان گرت لە فیلمەكە، ئەوەی راســتی بێت من زۆر 

شڵەژام و ترسێكی زۆریشم لە كارەكە هەبوو.
• تەجرەبەكەت لەگەڵ سیناریۆی )داود( چۆن بوو؟

- مامۆســتا داود عەبدولســەید دەرهێنەرێكــە كــە لەســەر كاغەز كاری 
خۆی دەكات، ســیناریۆش زۆر جیاوازە، بۆیە بڕیارمدا كە ســیناریۆی 
فیلمەكــە لــە ماڵــی خــۆم هەڵگــرم، مــن پێشــنیار دەكــەم كــە 
مۆزەخانەیەك بۆ ســیناریۆكانی گەورە دەرهێنەرە میسری 
و عەرەبەكان بكەینەوە بۆ ئەوەی قوتابیانی سینەما 
و ئەوانــەی گرنگــی بە جیهانی ســینەما 
دەدەن، بیانخوێنن و لێیانەوە فێر بن، 
چونكە ســیناریۆكان چەندین 
ماددەی زانستییان تێدایە.

عەبدولســەید  داود   *
چۆن مامەڵــەی لەگەڵدا 

كردی؟
- داود عەبدولســەید ئەوەیــە 
و  هێمــن  دەرهێنەرێكــی  كــە 
رۆشــنبیر و خــاوەن ئیقاعێكی 
كاتــدا  هەمــان  لــە  جیــاوازە، 
خــاوەن رەوشــتێكی بەرزیشــە و 
یەكێــك لــە تایبەتمەندییەكانی 
ئــەو دەرهێنــەرە گەورەیــە كــە 
بــە دەگمــەن لــە دەرهێنەرانــی 
هەســتی  و  دەبینــرێ  تــردا 
غیــرە  كــە  ئەوەیــە  پێدەكــرێ، 
لــە تیمەكــەی خــۆی دەكات، 
چونكە لــە كۆتاییدا وەك رۆح 
ئەكتــەردا  لەگــەڵ  مامەڵــە 
دەكات، نــەك وەك ئامێر، لە 
راســتیدا مــن قــەت هزری 
ئــەوەم نەدەكــرد ئێمــە لــە 
شــوێنێكدا وێنــە دەگرین 
كــە لە چێشــتخانەیەكی 
كراوەتــە  ماســییەوە 
ن  نســیو بە

بــووم،  بــۆ شــوێنی وێنەگرتــن تووشــی شــۆك  و لەكاتــی چوونمــان 
چونكەچێشــتخانەیەك بــە شــێوەیەكی جــوان و ســەرنجڕاكێش گۆڕا بوو 
بۆ تابلۆیەكی جوان هەر لەبەر ئەوەش بوو كەوتمە داوی خۆشەویســتی 

ناوچەی )ئەبو قیڕ(ەوە.
* چیتر زیاتر سەرنجی راكێشای؟

- من زۆر خۆشحاڵم بە جیهانی داود عەبدولسەید، چونكە یەكەم جارە 
دەچمــە نێــو ئەم جیهانە ســیحراوییە، لە راســتیدا ئەنەســی ئەبو ســەیف 
ئەندازیــاری دیكــۆر و مامۆســتا داود شــارەزاییەكی زۆریــان لە بواری 
سینەمادا هەیە و رۆڵێكی سەرەكییان هەبوو لە گۆڕینی ئەو چێشتخانە 

سادەیە بۆ شوێنێكی وا جوان.
* فیلمــی )قــدرات غیــر عادیە( فەلســەفەیەكی تایبەتی هەیە، بەڵام 
سەرەڕای ئەمەش هیچ خەڵاتێكی بەدەست نەهێنا دوای نمایش كردنی 
لــە هــەردوو فیســتیڤاڵی دوبەی و قەرتاج، ئایا ئەمــە دەرهێنەری توڕە 

نەكرد؟
- كاتێك پرســیاری بە دەســت نەهێنانی خەڵاتم لە دەرهێنەر كرد، وتی: 
مــن لــە ژیانمــدا خەڵاتی زۆرم بەدەســت هێناوە و گرنگترین شــت لای 
مــن ئەوەیــە كــە خەڵك فیلمەكەم ببینێت، لە راســتیدا وەك رای كەســی 
خۆم زۆر حەزم دەكرد كە مامۆستا داود عەبدولسەید خەڵاتێك بە دەست 

بهێنێت، چونكە شایەنی خەڵاتە.
* داود عەبدولســەید فیلمەكانی تەنیا ئاراســتە چینێكی دیاریكراوی 

جەماوەر دەكات، ئایا ئەمە نابێتە هۆی بێزار بوون؟
- مــن بیــرم لــە هیــچ شــتێك نەكردۆتەوە، تەنیــا ئەوە نەبێــت كە كاری 
لەگەڵــدا بكــەم، زۆریــش خۆشــحاڵ بــووم كــە چوومــە نێــو جیهانــی 
فەیلەســووفی ســینەمای میســری، من حەز لە سینەمای داود دەكەم، 
و هەمیشــە هەوڵمــداوە كاری وا ئەنجــام بــدەم كە شــانازییان پێوە بكەم، 
چونكە من رێز لە خودی خۆم و لە خەڵك دەگرم لە رێگای بەشداری 

كردنم لەو كارانەی كە بەهایەكی هونەری و مێژووییان هەیە.
* خالــد ئەبولنەجــا بیــروڕای سیاســی بێزاركــەری هەیــە، ئایــا ئەمــە 

كاریگەری لەسەر داهاتی فیلمەكە نابێت؟
- بێگومان بیروڕاكانی بە هیچ شێوەیەكی كاریگەرییان لەسەر فیلمەكە 
نابێت، پێویســتە لەســەر هەموومان كە را و رای جیاواز قبوڵ بكەین و 
رێز لە دیموكراتییەت بگرین، ئەویش وەك هاووڵاتییەك مافی خۆیەتی 
هەرچییەكــی بــوێ بیــكات، هیــوادارم ئێمەش وشــیار بیــن و جیاوازی 
بكەیــن لەنێــوان خالــدی هونەرمەنــد و خالدی هاووڵاتی ئەوەشــمان بیر 
نەچێت كە خالد چەند هەنگاوێكی هونەری باشی هاوێشتووە پێویستە 
رێزیــان لــێ بگیرێــت، من وەك نەجلا حەز ناكەم بیروڕای سیاســی خۆم 

دەرببڕم.
*هەرچەنــدە پاڵەوانــی فیلمەكــە منداڵێكــە، بــەڵام لەنێــو ئــەو فیلمانە 
پۆلیــن كــراوە كــە دەخرێنــە ژێــر چاودێــری خێزانــی ئەمــە بــۆ تۆ چی 

دەگەیەنێت؟
-  مــن هیــچ زانیارییەكــم دەربارەی پۆلینكردنــی فیلمەكە نییە كە بەو 
نــاوە بێــت، بــەڵام دەرهێنەر بیرۆكەكەی قبوڵ كرد و فیلمێكە بۆ هەموو 
تەمەنەكان دەبێت نەك تەمەنێكی دیاریكراوە، ناوەڕۆكێكی زۆر باش لە 
خۆ دەگرێت و هەموو بینەرێكی دەتوانێت سەیری بكات، چونكە هیچ 

شتێكی تێدا نییە كە دووربێت لە رەوشت و بەها پیرۆزەكان.
* دوای )قدرات غیر عادیە( كاری داهاتووت چییە؟

- بەشداریم لە دوو زنجیرە درامادا كردووە لەگەڵ عەدل گروپ ئەوانیش 
)هێڵــی حەریــر( و )كەوتنــی ئــازاد( و كارێ لەگــەڵ خانمە ئەكتەری 
گەورە یوسرا و یەكێكی دیكەش لەگەڵ نیللی كەریم و نووسەر مەریەم 
نەعوم و لە راســتیدا وەك ئافرەتێك زۆر خۆشــحاڵم كە لەگەڵ ئەم جۆرە 

كەسانەدا كار دەكەم.

پێشنیار دەكەم كە مۆزەخانەیەك 
بۆ سیناریۆكانی گەورە دەرهێنەرە 

میسری و عەرەبەكان بكەینەوە 
بۆ ئەوەی قوتابیانی سینەما 
و ئەوانەی گرنگی بە جیهانی 
سینەما دەدەن، بیانخوێنن و 

لێیانەوە فێر بن


